
2022 წლის №380684 წერილის პასუხად, საქართველოს შინაგან საქმეთა სამინისტროს
(შემდგომში-სამინისტრო) საინფორმაციო-ანალიტიკურ დეპარტამენტში არსებული
აღრიცხვიანობისა და კომპეტენციის ფარგლებში, დანართის სახით წარმოგიდგენთ
სტატისტიკურ მონაცემებს, 2013-2021 წლებში, დისკრიმინაციის სხვადასხვა ნიშნით
ჩადენილ დანაშაულების შესახებ გამოძიების დაწყებასთან დაკავშირებით.
 
შენიშვნა:
- სამინისტროს საინფორმაციო-ანალიტიკურ დეპარტამენტში, დანაშაულთან დაკავშირებით
მონაცემების დამუშავება წარმოებს სისხლის სამართლის კოდექსის
მუხლების/ნაწილების/ქვეპუნქტების და არა დანაშაულის გარემოებათა მიხედვით.
შესაბამისად, გამოგზავნილი სტატისტიკური მონაცემები მოიცავს სრულ ინფორმაციას
მითითებული მუხლების/ნაწილების/ქვეპუნქტების მიხედვით კვალიფიცირებულ
დანაშაულთან დაკავშირებით.
 
- საქართველოს იუსტიციის სამინისტროს მიერ გამოყენებული მეთოდოლოგიის მიხედვით
სისხლის სამართლის სტატისტიკა გამოძიების დაწყების მაჩვენებლებს განიხილავს
სტატიკურად, მხოლოდ პირველადი კვალიფიკაციის ფარგლებში, შემდგომი ცვლილებების
დინამიურად გათვალისწინების გარეშე.
 
- 2019-2020 წლებში გამოძიების დაწყების შესახებ სტატისტიკური მონაცემები მუშავდებოდა
საპილოტე რეჟიმში, ვინაიდან 2019 წლის ბოლოდან ნაწილობრივი ფუნქციონირება დაიწყო
სისხლის სამართალწარმოების ელექტრონული სისტემის (Crimcase-2) ახალმა ვერსიამ,
რომლის საგამოძიებო უწყებებში გეგმიური დანერგვა, სათანადო გრაფიკის მიხედვით



მიმდინარეობდა ეტაპობრივად. აქედან გამომდინარე, რეგისტრირებული დანაშაულის
კლასიფიკაციის სტანდარტული სქემის შესაბამისად ერთიანი კონსოლიდირებული
სტატისტიკური ანგარიშგების რეპორტის გენერირების მიზნით, ინფორმაციის დამუშავება ამ
პერიოდზე ხორციელდება ერთმანეთისგან დამოუკიდებელი ორი განსხვავებული ვერსიის
(Crimcase-1 და Crimcase-2) სისხლის სამართალწარმოების ელექტრონული სისტემის
მეშვეობით.
 
ასევე, საქართველოს სისხლის სამართლის საპროცესო კოდექსის 32-ე მუხლის მიხედვით,
სისხლისსამართლებრივი დევნის ორგანოა საქართველოს პროკურატურა, ხოლო ამავე
კოდექსის 33-ე მუხლის თანახმად, პროკურორი უფლებამოსილია პირი ცნოს
დაზარალებულად. შესაბამისად, პირებთან დაკავშირებით ინფორმაციის მიღების მიზნით,
მიზანშეწონილია მიმართოთ საქართველოს გენერალურ პროკურატურას.
 
ამასთან დამატებით გაცნობებთ, რომ დისკრიმინაციული ნიშნით შეუწყნარებლობის
მოტივით ჩადენილი დანაშაულის წინააღმდეგ ბრძოლა და მსხვერპლზე მორგებული
გამოძიების უზრუნველყოფა სამინისტროს ერთ-ერთ პრიორიტეტს წარმოადგენს.
პრიორიტეტის გათვალისწინებით, სამინისტროს ადამიანის უფლებათა დაცვისა და
გამოძიების ხარისხის მონიტორინგის დეპარტამენტი, დისკრიმინაციის ნიშნით
შეუწყნარებლობის მოტივით ჩადენილ დანაშაულებზე მონიტორინგს გამოძიების
დაწყებისთანავე, ყოველდღიურ რეჟიმში, მიღებული შეტყობინებებისა და სისხლის
სამართლის საქმეების ელექტრონულად შესწავლის გზით ახორციელებს.
 
2020 წლის 23 სექტემბერს, შინაგან საქმეთა სამინისტროს, გენერალურ პროკურატურას,
უზენაეს სასამართლოსა და სტატისტიკის ეროვნულ სამსახურს (საქსტატი) შორის
დისკრიმინაციის ნიშნით შეუწყნარებლობის მოტივით ჩადენილი დანაშაულის შესახებ
მონაცემთა ერთიანი სისტემის შესაქმნელად თანამშრომლობის მემორანდუმი გაფორმდა.
მონაცემთა შეგროვება ეფუძნება ახალ ერთიან მეთოდოლოგიას.
 
დისკრიმინაციის ნიშნით შეუწყნარებლობის მოტივით ჩადენილი დანაშაულის
სტატისტიკის წარმოებისა და ერთიანი ანგარიშის გამოცემის შესახებ თანამშრომლობის
მემორანდუმი და სეგრეგირებული სტატისტიკური მონაცემები, ქართულ და ინგლისურ
ენებზე, საჯაროდ ხელმისაწვდომია ყველა დაინტერესებული პირისთვის სტატისტიკის
ე რ ო ვ ნ უ ლ ი  ს ა მ ს ა ხ უ რ ი ს  ვ ე ბ გ ვ ე რ დ ზ ე :
https://www.geostat.ge/ka/modules/categories/132/siskhlis-samartlis-statistika.
 
მითითებული მემორანდუმის მონაწილე მხარეები ვალდებულნი არიან, წელიწადში
ერთხელ, არა უგვიანეს 20 თებერვლისა, საქსტატს მიაწოდონ წინა წლის 1 იანვრიდან 31
დეკემბრის ჩათვლით პერიოდის, შეუწყნარებლობის მოტივით ჩადენილი დანაშაულის
ერთიანი ანგარიშის გამოსაცემად საჭირო მემორანდუმის დანართით განსაზღვრული
მონაცემები, ქართულ და ინგლისურ ენებზე, ხოლო თავის მხრივ, საქსტატი ვალდებულია,
ყოველწლიურად, არა უგვიანეს 1 მარტისა შეიმუშაოს და გამოაქვეყნოს წინა წლის
შეუწყნარებლობის მოტივით ჩადენილი დანაშაულის ერთიანი სტატისტიკური ანგარიში.
შესაბამისად აღნიშნული დათქმისა, 2021 წლის დისკრიმინაციის ნიშნით შეუწყნარებლობის
მოტივით ჩადენილი დანაშაულის სტატისტიკის ერთიანი ანგარიში, ზემოაღნიშნულ
ვებგვერდზე გამოქვეყნდება 2022 წლის 1 მარტს.
  
დანართი: 1 (ერთი) ფურცელი.
 
პატივისცემით,



ადმინისტრაციის (დეპარტამენტი) უფროსი 
ქეთევან ტყეშელაშვილი 

